З А П И С Н И К

од петнаесеттата седница  на Советот на Општина Богданци

одржана на 16.06.2022 година  
Седницата се одржа во 14.30 часот во просториите на Домот на културата „Бранд Петрушев“-Богданци. 
 На седницата присуствуваа 10 (десет) члена на Советот на Општина Богданци од вкупно 11 (единаесет) и тоа: Стојанка Ангелковиќ, Марија Нешковска, Љупчо Карапеев, Борис Ванчев, Михаил Тодоров, Борис Роглев, Никола Стратров, Динко Олумчев, Елена Шутарова и Стоимир Дронов.  Отсутен беше Никола Шелдаров.
За записничар на седницата беше одредена Венера Зелева.
Претседателот на Советот откако констатира дека има кворум за работа и одлучување на Советот ја отвори седницата и најпрво отвори дискусија по записникот од 14-та седница.

Бидејќи немаше забелешки се премина на гласање по записникот од 14-та седница. Записникот се усвои со 10 (десет) гласа „За.

Претседателот за работа на седницата го предложи следниот 

ДНЕВЕН РЕД
1. Предлог-Измени и дополнувања (ребаланс) на Буџетот на Општина Богданци за 2022 година;
2. Советнички прашања.

Претседателот отвори дискусија по дневниот реди рече дека материјалите по предложениот Дневен ред се доставени со решението за свикување на седницата и по електронска пошта. 

Бидејќи никој не се јави за збор се премина на гласање по предложениот дневен ред. Дневниот ред беше усвоен со 10 (десет) гласа „За“. 
Се премина на работа по усвоениот дневен ред.

Точка 1.  Предлог-Измени и дополнувања (ребаланс) на Буџетот на Општина Богданци за 2022 година
Претседателот отвори дискусија по предложените измени и дополнувања на буџетот на Општина Богданци за 2022 година и најпрво и даде збор на Симона Савиќ од општинската администрација кој даде образложение по истите. Симона Савиќ истакна дека во измените и дополнувањата на буџетот се вметнати средства за ревизија и тоа во висина од 300.000 денари како што е наведено во одлуката, опфатени се пренамените кои претходно беа донесени и измени во делот на буџетските корисници каде што се предвидуваат средства за гориво и електрична енергија. Михаил Тодоров  праша до каде е работата за наплата на комуналиите за ветерниците, бидејќи тој побарал информација на кои адвокати се исплатени средства и добил одговор дека нема исплатено средства на адвокати. Симона Савиќ рече дека има многу малку средства исплатено на медијаторот, а се уште не е завршено за комуналиите се води постапка и затоа нема исплатени средства на адвокати. Никола Стратров праша дали овие 300.00 денари ќе бидат доволно за да се спроведе ревизија за двете години. Симона Савиќ рече дека ќе биде објавена јавна набавка и ќе треба да се јави економски оператор ќе се нафати за таа вредност да ја изврши ревизијата. Михаил Тодоров постави прашања до советничката група на ВМРО-ДПМНЕ дали знаат колку вработени има во комуналното и колкави се загубите за 2020 и 2021 година, на што Љупчо Карапеев даде одговор.
Бидејќи дискусијата беше исцрпена се премина на гласање. Измените и дополнувањата на(ребаланс) на Буџетот на Општина Богданци за 2022 година се донесоа со 10 (десет) гласа „За“.

Точка 2. Советнички прашања

Претседателот рече дека секој советник има  право на по две прашања и  бидејќи Градоначалникот не е  присутен одговорот ќе го добијат дополнително.
Михаил Тодоров праша кога се планира да се расчисти теренот околу мостот на Луда Мара на патот за Стојаково бидејќи има бујна вегетација.

Марија Нешковска праша кој е одговорен за извршување на инфраструктурни зафати на улицата Јане Сандански во Стојаково и кој треба да ја врати во првобитната состојба. Второ прашање праша кога ќе се најде соодветно решение за спојките на регионалниот пар Р 1109 со локалните патишта со цел да се спречи големиот број на сообраќајни несреќи.
Елена Шутарова праша кога се планира да се врати повторно во функција режимот на сообраќајот во Богданци бидејќи заврши изградбата на улиците кои се работеа.

Љупчо Карапеев праша кој ќе понесе одговорност што се уште не е готов патот Шимов-Ѓавото иако на седница на 14.03.2022 година од страна на Градоначалникот беше одговорено дека патот ќе биде завршен во краток рок, а од тогаш поминаа три месеци и се уште не е готов. Како второ прашање праша кога ќе се започне со реализација на договорот за санација и крпење на улиците, бидејќи договорот е веќе потпишан.

Со тоа беше исцрпен дневниот ред  и претседателот ја затвори седницата.
Бр. 08 -1290/1     

     
                                                     Претседател 

16.06.2022 год.

        

  
           на Советот на Општина Богданци

Богданци





                            Борис Ванчев

